
Службен весник на РМ, бр. 136 од 12.09.2014 година

1 од 8

20141364245

МИНИСТЕРСТВО ЗА ТРУД И СОЦИЈАЛНА ПОЛИТИКА

Врз основа на член 100 став (4) од Законот за заштита на децата („Службен весник на 
Република Македонија“ бр. 23/13, 12/14 и 44/14), министерот за труд и социјална 
политика, донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
СТАНДАРДИТЕ И НОРМАТИВИТЕ ЗА ВРШЕЊЕ НА ДЕЈНОСТА НА 

УСТАНОВИТЕ ЗА ДЕЦА

Член 1
Во Правилникот за стандардите и нормативите за вршење на дејноста на установите за 

деца („Службен весник на Република Македонија“ бр.28/14 и 40/14), во членот 66 по 
ставот (2) се додава нов став (3), кој гласи:

„(3) Правилната исхрана на децата во детска градинка се обезбедува преку редовен број 
на оброци во согласност со препорачаните количини на енергија и хранливи материи, 
дадени во Прилог бр. 2, кој е составен дел на овој правилник.“

Член 2
 Членот 67 се менува и гласи:
„(1) Планирањето на исхраната е во зависност од возраста на децата,  распоредени во 

пет групи и тоа за деца: 
-до шест месеци - планираните оброци се специфични за нивната возраст бидејќи 

исхраната е базирана на мајчино млеко или адаптирано млеко, 
- од седум месеци до дванаесет месеци - планираните оброци се специфични за нивната 

воз-раст, бидејќи исхраната е базирана на  адаптирано млеко, и се состои од четири до пет 
дневни оброци во зависност од потребите на детето.

- од една година до три години – дневната исхрана се состои од четири дневни оброци и 
тоа: појадок, ручек и две ужини.

- од четири години до шест години - дневната исхрана се состои од четири дневни 
оброци, и тоа: појадок, ручек и две ужини.

- од шест години, односно од поаѓање во основно училиште до десет години - се 
предвидува можност за организирана исхрана во детската градинка, во зависнос од 
престојот на децата,  со обезбедување на оброци и тоа: појадок, ужина и ручек или ручек  
и ужина.

 (2) Исхраната на категориите деца од став 1 на овој член е планирана и усогласена со 
признатите критериуми и стандарди во енергетска, хранлива и заштитна вредност на 
дневните потреби по дете – консумент и тоа:

- белковини 12 - 15%
- масти 27 - 30%
- јаглени хидрати 55 - 60%.
(3) Учеството на групите прехранбени производи во дневната исхрана   по дете 

изнесува за:
- интегрални житарки и нивни производи 25%
- месо, риба, јајца  5 – 10 %

- млеко, јогурт, кисело млеко, сирење, изварка, кашкавал, 25%
- масло за јадење од сончоглед, сусам, маслинки, тикви и сл, путер 10 -15 %
- зеленчук и производи од зеленчук,10 – 15 %
- овошје и производи од овошје, 10% и
- мед , кафеав шеќер и шеќерни концентрати   5%
(4) Заради губитоците во текот на подготвувањето на храната и сервирањето на 

оброците, се препорачува зголемување на количините на прехранбените производи за 5 - 
10%, со што би се обезбедиле планираните калории, белковини, витамини и минерали. 

(5) Бројот на оброците и содржината на енергетските потреби на децата треба да се 
димензионираат согласно со времетраењето на програмата односно со времетраењето на 
престојот на децата и тоа:

а) за целодневен престој - четири оброка;
- појадок, 
- предпладневна ужина (овошје или преработка од овошје),
- ручек со салата
- попладневна ужина
б) за полудневен престој   до  шест часа дневно - три оброка:
 - појадок, 
 - ужина (овошје или преработка од овошје)
 - ручек со салата и
в) за полудневен престој   до  четири часа дневно и  за скратена програма -  еден оброк.
(6) Распоредот на давањето на оброците на децата се подготвува од страна на  

директорот согласно времетраењето на остварувањето на програмата. Распоредот помеѓу 
оброците кои ги примаат децата не е поголем од три часа помеѓу два оброка.“

Член 3
 Во  членот 68 во ставот (2) зборовите „член 29 ставови (2), (3), (4) и (5)“ се заменуваат 

со зборовите  „член 28 ставови  (2), (3), (4) и (5)“. 

Член 4
Прилозите број 1 и 2 се заменуваат со нови прилози, кои се дадени во прилог и се 

составен дел на овој правилник.
 

Член 5
Овој правилник влегува во сила наредниот ден од денот на објавувањето во „Службен 

весник на Република Македонија“.

Бр. 11 - 4498/3 Министер
4 септември 2014 година за труд и социјална политика,

Скопје Диме Спасов, с.р.

